
ABSTRACT 

 

This study aims to gather consensus towards the main domains and position of importance 

for items for a financial literacy model of B40 national secondary school students in 

Malaysia. This study applied the Fuzzy Delphi Method (FDM) to develop based on the 

consensus of 7 expert panels who were interviewed to build items for each domain based 

on a 7-point Likert scale. A questionnaire instrument was developed and spread among 

15 educational and financial experts. Data was analyzed based on the Triangular Fuzzy 

Numbers. The ranking of each variable was determined using the Defuzzification 

Process. The study discovered that the consensus of experts exceeds 75% of the 

Threshold (d) value <0.2 and α–cut is more than 0.5. These discoveries show consensus 

by experts on each item within the five domains, namely financial knowledge, behaviour, 

attitude, technology and Islamic finance. Analysis of item positionings showcases that 

there are items which retain their position. As stated, this study involves two new domains 

to measure financial literacy, namely financial technology and Islamic finance which 

were suggested by experts during the interview stage. The addition of these two domains 

aligns with the global spread of financial technology and Islamic finance respectively. 

The resulting domains and items are crucial in developing a financial literacy model to 

measure the financial literacy of B40 students in Malaysia. 

 

Keywords: Financial literacy, B40, secondary school students, fuzzy delphi, financial 

technology, Islamic finance 

 

 

PENGENALAN 

 

Lanskap ekonomi dunia yang dilihat semakin tidak menentu berikutan pandemik COVID-19 telah 

memberikan impak kepada ekonomi negara. Malah terhadap kesejahteraan kewangan setiap individu di 

seluruh dunia dan kumpulan B40 di Malaysia khususnya (Mohd Hisham, 2020). Tambahan dengan kos 

sara hidup serta kadar inflasi yang semakin meningkat telah memaksa setiap individu untuk lebih 

berhati-hati dalam menguruskan kewangan dengan baik dan berhemat. Orang ramai dilihat lebih 

terdedah kepada kejutan kewangan (Chhatwani & Mishra, 2021) serta menjadi tidak stabil daripada segi 

kewangan (Klapper & Lusardi, 2020). Akibatnya, kewangan seseorang individu itu menjadi rapuh dan 

tidak mampu bertahan dalam krisis ekonomi semasa (Klapper & Lusardi, 2020). Situasi ini bertambah 

buruk sekiranya seseorang individu itu tidak mempunyai asas literasi kewangan yang baik dan kukuh. 

Golongan tersebut dijangka tidak dapat berdaya tahan dalam persekitaran ekonomi yang semakin 

mencabar pada masa kini (Wagner, 2019).  

 

Literasi kewangan merupakan satu kemahiran yang amat penting dalam hidup seseorang individu bagi 

mencapai kesejahteraan kewangan. Namun demikian, isu berkaitan tahap literasi kewangan yang rendah 

telah menjadi satu cabaran yang hebat kepada pertumbuhan ekonomi di peringkat nasional dan 

antarabangsa ketika awal krisis kewangan yang melanda dunia pada tahun 2008 (Stolper & Walter, 

2017). Dapatan kajian oleh Alim dan Rashid (2022) mendapati kadar celik kewangan di negara-negara 

Asia, termasuk Indonesia, Filipina, China, Jepun dan Malaysia adalah antara 20 hingga 50 peratus. 

Sebaliknya, negara Eropah seperti Denmark mempunyai kadar celik kewangan sebanyak 71 peratus. 

Tambahan, Murugiah (2016) melalui kajiannya turut menegaskan bahawa tahap literasi kewangan 

rakyat Malaysia yang berumur dalam lingkungan 18 hingga 25 tahun adalah berada pada tahap yang 

membimbangkan. Rakyat Malaysia menganggap mereka celik kewangan tetapi pada hakikatnya mereka 

tidak menyedari bahawa mereka tidak mempunyai tahap literasi kewangan yang baik.  

 

Sementara itu, kajian terdahulu berkaitan murid sekolah menengah di Malaysia dilihat lebih 

memfokuskan kepada perancangan kewangan secara umum yang menjurus ke arah kaedah pengurusan 

kewangan mengikut profil literasi perancangan kewangan yang berbeza (Sabri & Alavi, 2019). 

Kebanyakan kajian berkaitan tahap literasi kewangan rakyat Malaysia sebelum ini lebih tertumpu 

kepada pelajar-pelajar kolej dan universiti yang dianggap sebagai golongan matang yang berkebolehan 

membuat keputusan kewangan tertentu (Hussin & Rosli, 2019; Rubayah et al., 2015). Terdapat juga 

kajian yang mengkaji pelajar sekolah menengah yang menunjukkan tahap literasi kewangan pelajar 

sekolah menengah berada pada tahap yang rendah dan sederhana (Ghazali et al., 2017; Ramasamy et 

al., 2018). Oleh itu, dapatan ini jelas menunjukkan tahap celik kewangan yang berterusan rendah di 

Malaysia.  

 

PERNYATAAN MASALAH 

 

Berdasarkan kaji selidik yang dijalankan oleh Agensi Kauseling dan Pengurusan Kredit (AKPK) iaitu 

Financial Behavior and State of Financial Well-Being of Malaysian Working Adults (2018) dan 

Assessment of Capital Markets through Malaysian Investors’ Perspective (2018) oleh Suruhanjaya 

Sekuriti Malaysia mendapati bahawa literasi kewangan memainkan peranan yang penting dalam 

memperbaiki tabiat masyarakat berkaitan dengan hal kewangan. Justeru, pembangunan model literasi 

kewangan ini dilihat selaras dengan fokus utama yang diberikan perhatian oleh kerajaan dalam agenda 

nasional negara dengan membangunkan Strategi Literasi Kewangan Kebangsaan 2019 - 2023 (Jaringan 

Pendidikan Kewangan, 2019) sebagai panduan kepada rakyat Malaysia dalam pengurusan kewangan 

yang bijak dan berhemah dan seterusnya meningkatkan tahap literasi kewangan masing-masing. Asas 

literasi kewangan yang kukuh merupakan satu kemahiran penting bagi membantu segenap lapisan 

individu dalam pengurusan kewangan peribadi seperti aliran tunai seharian, pendapatan dan 

perbelanjaan, pelaburan serta pengurusan risiko kewangan yang dapat mengesan dan menghalang 

penipuan berkaitan kewangan (Choudhary & Kamboj, 2017; Engels et al., 2020). 

 

Oleh yang demikian, pendidikan awal berkaitan pengetahuan asas kewangan dilihat sebagai satu proses 

untuk meningkatkan kemahiran dan keyakinan. Ia juga membantu untuk mengurus kewangan dengan 

lebih berkesan, berupaya membuat pilihan kewangan yang bijak serta tahu di mana untuk mendapatkan 

bantuan sekiranya sesorang individu itu berhadapan dengan masalah kewangan (OECD, 2015; 

Sudakova, 2018). Tahap pendidikan kewangan ini secara tidak langsung boleh mempengaruhi dan 

mempunyai hubungan yang positif dengan literasi kewangan (Wachira & Kihiu, 2012). Pernyataan ini 

disokong oleh Hussin dan Rosli, (2019) melalui kajian yang dijalankan iaitu pendidikan kewangan di 

bangku sekolah sangat penting supaya pelajar kelak dapat menguruskan perbelanjaan dengan baik dan 

meningkatkan tahap literasi kewangan ke tahap yang lebih baik. Pelajar juga perlu menerima lebih 

banyak pendidikan kewangan di sekolah dan rumah supaya dapat membuat keputusan berkaitan 

kewangan yang bijak pada masa hadapan (Ramasamy et al., 2018). 

 

Sementara itu, Organization for Economic Cooperation and Development (OECD) telah 

membangunkan sebuah kerangka untuk mengukur tahap literasi kewangan yang kerap digunakan dalam 

penyelidikan yang dijalankan di seluruh dunia. Kajian oleh Atkinson dan Messy (2012) yang bertajuk 

Measuring financial literacy: Results of the OECD/International Network on Financial Education 

(INFE) pilot study mengandungi tiga domain utama iaitu pengetahuan kewangan, tingkah laku 

kewangan dan sikap kewangan. Kajian-kajian lain oleh pengkaji seperti Firli (2017), Klapper et al., 

(2015), OECD (2017) serta Santini et al., (2019) telah menggunapakai ketiga-tiga domain utama literasi 

kewangan ini untuk mengukur tahap literasi kewangan indidvidu. Sebaliknya, kajian yang mengukur 

tahap literasi kewangan di Malaysia tidak mempertimbangkan ketiga-tiga domain pengetahuan 

kewangan, tingkah laku dan sikap kewangan dalam kajian yang dijalankan. Sebagai contoh, kajian oleh 

Husin dan Rosli (2019) dan Ramasamy et al. (2018) hanya mempertimbangkan dua domain iaitu 

pengetahuan kewangan dan sikap kewangan manakala pengkaji seperti Ahmad et al., (2018), Murugiah 

(2016) serta Sabri dan Alavi (2019) hanya memasukkan domain pengetahuan kewangan dalam kajian 

mereka. Oleh yang demikian, kajian ini dijalankan bagi memenuhi keperluan dalam mempertimbangkan 

ketiga-tiga domain utama beserta cadangan domain lain yang difikirkan bersesuaian bagi mengukur 

tahap literasi kewangan murid sekolah menengah B40 di Malaysia.  

 

Oleh yang demikian, kajian ini bertujuan untuk membangunkan strategi literasi kewangan murid sekolah 

menengah B40 Malaysia berdasarkan kesepakatan pandangan pakar tempatan dengan menggunakan 

kaedah Fuzzy Delphi (Fuzzy Delphi Method). Oleh yang demikian, kajian ini dijalankan bagi 

mendapatkan kefahaman berkaitan domain-domain utama yang mempangaruhi tahap literasi kewangan 

dengan berfokuskan kepada faktor sosioekonomi di kalangan murid sekolah menengah daripada 

kumpulan B40 di Malaysia. 

 

SOROTAN LITERATUR 

 

OECD mendefinisikan literasi kewangan sebagai "pengetahuan dan pemahaman tentang konsep dan 

risiko berkaitan hal-hal kewangan, serta kemahiran, motivasi dan keyakinan untuk menerapkan 

pengetahuan dan pemahaman tersebut dalam membuat keputusan kewangan yang berkesan untuk  

meningkatkan kesejahteraan kewangan seseorang individu dan masyarakat" (OECD, 2014). Literasi 

kewangan juga merupakan satu kemahiran penting yang merangkumi kemahiran seperti membaca, 

menulis, serta matematik yang perlu ada pada setiap individu  bagi terus bertahan dalam dunia kewangan 

yang semakin kompleks (Wagner, 2019). Literasi kewangan yang baik terutamanya pengetahuan serta 

pemahaman berkaitan konsep dan risiko kewangan dapat membantu meningkatkan pembuatan 

keputusan kewangan yang lebih berkesan di kalangan segenap lapisan masyarakat (Amagir et al., 2018; 

OECD, 2017). Tambahan, individu yang mempunyai pengetahuan serta tahap literasi kewangan yang 

baik dapat mengelakkan mereka daripada dibelenggu dengan masalah kewangan dan seterusnya akan 

memberikan impak positif terhadap kesejahteraan kewangan peribadi (Kamakia et al., 2017). 

 

Bagi Hung et al. (2009) pula, selain pengetahuan dan kemahiran berkaitan kewangan, domain lain 

seperti tingkah laku dan sikap terhadap kewangan harus dipertimbangkan dalam memberikan 

pemahaman yang menyeluruh terhadap literasi kewangan. Keupayaan seseorang untuk menerapkan 

serta mengaplikasi pengetahuan asas dan kemahiran kewangan dalam membuat keputusan berkaitan 

kewangan akan mempengaruhi tingkah laku seseorang itu terhadap kewangannya. Namun, terdapat juga 

faktor dalaman lain seperti sikap terhadap wang yang turut mempengaruhi tingkah laku pengurusan 

kewangan seseorang individu. Oleh yang demikian, dapat dirumuskan bahawa literasi kewangan 

merupakan pengetahuan asas berkaitan konsep kewangan dan ekonomi, serta keupayaan untuk 

menggunakan pengetahuan asas tersebut beserta dengan kemahiran kewangan yang lain dalam 

menguruskan sumber kewangan dengan berkesan (Hung et al., 2009).  

 

Beralih kepada Kaedah Fuzzy Delphi, pengkaji yang terdiri daripada Muray, Pipino dan Gigch telah 

memperkenalkan pendekatan ini pada tahun 1985, sebelum ditambah baik oleh Kaufman dan Gupta 

pada tahun 1988. Kaedah ini diperoleh daripada teknik Delphi, iaitu satu kaedah sistematik yang 

menggabungkan penemuan berbilang individu untuk membuat satu kesimpulan (Helmer, 1972). Kaedah 

Fuzzy Delphi ini terdiri daripada gabungan antara prinsip Set Penomboran Fuzzy dan Kaedah Delphi. 

Maka, ia jelas menunjukkan bahawa kaedah ini bukanlan satu kaedah kajian yang baharu, sebaliknya ia 

merupakan satu instrumen yang telah ditambah baik daripada kaedah Delphi yang sedia ada (Jamil et 

al., 2017). Penambahbaikan daripada kaedah Delphi yang sedia ada ini membolehkan kaedah Fuzzy 

Delphi ini menjadi satu alat pengukuran yang lebih efisien kerana keupayaannya untuk menyelesaikan 

sesuatu masalah kajian yang tidak pasti (Ramlan, 2017). 

 

TUJUAN KAJIAN 

 

Tujuan kajian ini dijalankan adalah untuk mendapatkan kesepakatan pakar terhadap domain-domain 

yang mempengaruhi tahap literasi kewangan murid sekolah menengah dan seterusnya membangunkan 

strategi literasi kewangan murid sekolah menengah B40 Malaysia mengikut keutamaan berdasarkan 

kesepakatan pandangan pakar tempatan. 

 

METODOLOGI KAJIAN  

 

Reka Bentuk Kajian 

Dalam konteks kajian ini, kaedah Fuzzy Delphi ini dipilih adalah bertujuan bagi mendapatkan 

kesepakatan pakar bagi tujuan mengenal pasti, mengesah serta menambah baik domain utama dalam 

model literasi kewangan yang dibangunkan (Halim et al., 2020). Kaedah Fuzzy Delphi ini dipilih kerana 

hanya melibatkan satu pusingan berbanding teknik Delphi. Justeru, masa serta kos perbelanjaan dalam 

proses pengumpulan data dapat dijimatkan. Selain itu, data dan maklum balas yang diterima adalah 

bersifat telus dan terkawal kerana pakar-pakar yang terlibat bersifat lebih terbuka untuk menzahirkan 

idea serta pendapat tanpa dipengaruhi oleh mana-mana pihak yang lain (Siraj et al., 2013). 

 

Sampel Kajian 

Terdapat pelbagai pendapat serta pandangan berkaitan bilangan pakar yang diperlukan dalam sesuatu 

kajian Delphi mahupun Fuzzy Delphi. Kajian ini melibatkan sejumlah pakar daripada dua bidang dan 

kategori kepakaran yang berbeza iaitu pendidikan serta kewangan. Oleh yang demikian, berdasarkan 

pendapat Clayton (1997), sekiranya sampel adalah bersifat tidak seragam atau heterogenous, maka 

jumlah sampel yang sesuai adalah di antara 5 hingga 10 orang. Tambahan pula, oleh sebab tiada 

hubungan yang jelas antara bilangan pakar dengan kualiti keputusan yang dibuat dalam perbincangan 

secara berkumpulan, maka bilangan pakar tidak memerlukan jumlah yang ramai (Ocampo et al., 2018).  

Justeru, kajian ini hanya melibatkan 7 orang pakar pada pusingan pertama kajian yang melibatkan sesi 

temu bual, dan seterusnya instrumen diedarkan kepada 15 orang pakar yang mempunyai pengalaman 

dan kepakaran dalam bidang pendidikan serta kewangan. Pakar-pakar tersebut terdiri daripada 

pensyarah di universiti awam dan swasta, pegawai di Kementerian Pendidikan Malaysia dan Institut 

Pendidikan Guru Malaysia serta pengetua cemerlang sekolah menengah kebangsaan. Semua pakar yang 

terlibat telah berkhidmat dan mempunyai pengalaman sekurang-kurangnya 10 tahun dan lebih. Creswell 

dan Creswell (2017) pula menegaskan bahawa individu yang telah berkhidmat antara lima hingga 

sepuluh tahun dalam bidangnya boleh dikategorikan sebagai pakar. Tambahan, seseorang individu yang 

mempunyai pengalaman bekerja melebihi 10 tahun dan konsisten dalam bidang yang sama sudah layak 

bergelar pakar (Aziz et al., 2017). Jadual 1 di bawah menunjukkan profil pakar yang terlibat dalam 

kajian ini. 

Jadual 1 

Rumusan Profil Pakar yang Terlibat 

Profil peserta kajian N 

Jantina Lelaki 

Perempuan 

Jumlah 

5 

10 

15 

Kaum Melayu 

Cina 

India 

Lain-lain 

Jumlah 

 

12 

1 

1 

1 

15 

Jawatan disandang Pegawai di Kementerian Pendidikan Malaysia 

Pegawai di Institut Pendidikan Malaysia 

Pegawai di Kementerian Kewangan 

Pensyarah di universiti awam 

Pengetua cemerlang 

Jumlah 

 

4 

2 

4 

3 

2 

15 

Tempoh 

perkhidmatan 

5 hingga 10 tahun 

11 hingga 20 tahun 

Lebih daripada 20 tahun 

Jumlah 

 

1 

11 

3 

15 

Bidang kepakaran Pendidikan 

Kewangan 

Jumlah 

8 

7 

15 

Nota. N=Bilangan 

 

Instrumen Kajian 

 

1. Pusingan pertama  

Set soalan yang dkemukakan dalam sesi temubual ini adalah berdasarkan pada kerangka teori 

pengukuran literasi kewangan oleh Atkinson dan Messy (2012), kerangka konsep yang dibina 

oleh Firli (2017) serta Strategi Literasi Kewangan Kebangsaan 2019 - 2023 yang merangkumi 

objektif, kandungan serta domain utama literasi kewangan seseorang individu.  

 

Pusingan kedua 

2. Seterusnya, instrumen soal selidik digunakan bagi mendapatkan kesepakatan dalam kalangan 

panel pakar yang dilantik berkaitan dimensi, tema, sub tema dan item yang diperoleh menerusi 

sesi temu bual pada pusingan pertama.  Item bagi soal-selidik ini diadaptasi dan diubahsuai 

daripada kajian bertajuk “Keberkesanan Modul Literasi Kewangan bagi Belia B40 di Universiti 

Awam, Kuala Lumpur” oleh Ashade et al. (2021). Insrumen terdiri daripada dua bahagian. 

Bahagian pertama terdiri daripada demografi. Bahagian kedua pula terdiri daripada soalan 

berkaitan kesesuaian ciri-ciri item bagi lima domain iaitu pengetahuan kewangan, tingkah laku 

kewangan, sikap kewangan, teknologi kewangan serta kewangan Islam. Soalan-soalan intrumen  

terdiri  daripada  item  dengan  kedudukan  7  mata  skala  Likert  seperti: “Sangat Sangat Tidak 

Setuju,”“ Sangat Tidak Setuju,” “Tidak Setuju,” “Setuju,” “Sederhana Setuju,” “Sangat Setuju,”  

dan  “Sangat Sangat Setuju”  yang  memerlukan  panel  pakar  untuk  menentukan  persetujuan 

keputusan  ini.  Skala  7  mata  ini  dipilih  untuk  memenuhi  struktur  soal  selidik.  Skala  7  

mata  adalah penyelesaian terbaik untuk soal selidik seperti yang digunakan dalam penilaian 

kebolehgunaan (Finstad, 2010). 

  

3. Pengumpulan dan analisa data  

Pakar yang terlibat telah dihubungi dan diminta untuk memberikan pengesahan untuk menjadi 

pakar terlebih dahulu sebelum instrumen soal selidik diedarkan. Data yang diperoleh dianalisa 

berdasarkan konsensus pakar dengan menggunakan kaedah Fuzzy Delphi. Terdapat tiga syarat 

utama yang perlu dipenuhi bagi sesuatu item itu boleh diterima iaitu (i) nilai threshold (d) tidak 

melebihi atau sama dengan 0.2, (Chen, 2000; Cheng & Lin, 2002) (ii) peratus kesepakatan pakar 

mestilah melebihi atau sama dengan 75 peratus (Chu & Hwang, 2008; Murry & Hammons, 

1995) dan (iii) nilai defuzzification (alpha cut) hendaklah melebihi atau sama 0.5 (Bodjanova, 

2006; Tang & Wu, 2010). 

 

DAPATAN KAJIAN  

 

Jadual 2, 3, 4, 5 dan 6 menunjukkan dapatan kajian berkaitan kesepakatan pakar terhadap item-item bagi 

domain pengetahuan kewangan, tingkah laku kewangan, sikap kewangan, teknologi kewangan serta 

kewangan Islam. Perincian jadual dan dapatan kajian adalah seperti yang berikut: 

 

Jadual 2 

Nilai Threshold (d), Peratusan Konsensus Pakar, Defuzzication dan Kedudukan Item-Item bagi Domain 

Pengetahuan Kewangan 

Kedudukan 

mengikut 

keutamaan 

Item 
Nilai 

Threshold 

Kesepakatan 

Pakar 

(%) 

Skor 

Fuzzy 

(A) 

No. 

item 

asal  

1 Belanjawan mempunyai 2 jenis 

transaksi iaitu pendapatan dan 

perbelanjaan. 

0.035 100.0 0.953 1 

2 Gaji yang saya perolehi dikenali 

sebagai pendapatan. 

0.049 100.0 0.947 2 

3 Duit yang saya telah gunakan 

dikenali sebagai perbelanjaan. 

0.060 100.0 0.940 3 

4 Saya merancang dan mempunyai 

akaun simpanan. 

0.083 93.33 0.929 4 

5 Kadar peruntukan 10% untuk 

simpanan adalah satu idea yang 

baik. 

0.089 93.33 0.922 5 

6 Saya faham dan sedar akan risiko 

menggunakan kad kredit. 

0.111 86.67 0.911 8 

7 Penggunaan kad kredit adalah 

bersamaan dengan saya 

meminjam wang dari institusi 

kewangan. 

0.112 86.67 0.904 7 

8 Pembelian insurans adalah penting 

untuk perlindungan di masa 

hadapan. 

0.127 86.67 0.891 15 

9 Pelaburan adalah penting. 0.158 93.33 0.880 9 

10 Saya faham semua bentuk 

pelaburan mampu memberikan 

pulangan dalan bentuk 

keuntungan atau kerugian. 

0.165 86.67 0.878 10 

11 Kadar faedah tertentu dikenakan 

kepada saya semasa menyimpan 

atau melabur wang dalam institusi 

kewangan.  

0.180 93.33 0.876 11 

Dapatan Berkaitan Kesepakatan Pakar Terhadap Item-Item bagi Domain Pengetahuan Kewangan 

Berdasarkan Jadual 2, kesemua item dalam domain pengetahuan kewangan dipersetujui oleh kumpulan 

pakar berdasarkan syarat yang telah ditetapkan dalam analisa kaedah Fuzzy Delphi iaitu nilai threshold 

item (d item) ≤ 0.2 dan kesepakatan kumpulan pakar ≥ 75%. Senarai keutamaan atau kedudukan bagi 

setiap item juga diperoleh daripada skor Fuzzy. Item “Belanjawan mempunyai 2 jenis transaksi iaitu 

pendapatan dan perbelanjaan” merupakan item tertinggi dengan nilai skor Fuzzy 0.953 manakala item 

kedua tertinggi ialah “Gaji yang saya perolehi dikenali sebagai pendapatan” dengan nilai 0.947. Item 

yang berada di kedudukan ketiga dengan nilai 0.940 ialah “Duit yang saya telah gunakan dikenali 

sebagai perbelanjaan” diikuti item keempat, “Saya merancang dan mempunyai akaun simpanan” dengan 

nilai 0.929. Seterusnya item “Kadar peruntukan 10% untuk simpanan adalah satu idea yang baik” 

(0.922), item “Saya faham dan sedar akan risiko menggunakan kad kredit” (0.911), item “Penggunaan 

kad kredit adalah bersamaan dengan saya meminjam wang dari institusi kewangan” (0.904), item 

“Pembelian insurans adalah penting untuk perlindungan di masa hadapan” (0.891), item “Pelaburan 

adalah penting” (0.880), item “Saya faham semua bentuk pelaburan mampu memberikan pulangan dalan 

bentuk keuntungan atau kerugian” (0.878), item “Kadar faedah tertentu dikenakan kepada saya semasa 

menyimpan atau melabur wang dalam institusi kewangan” (0.876) dan item “Faedah adalah syarat 

pinjaman apabila saya meminjam wang dari institusi kewangan” (0.867). Selanjutnya, item dengan nilai 

skor Fuzzy 0.862 iaitu “Kadar faedah adalah berdasarkan jenis institusi kewangan seperti bank” berada 

pada kedudukan tiga belas, diikuti item “Apabila saya meminjam wang dari institusi kewangan, saya 

akan cuba mendapatkan kadar faedah yang rendah” (0.860), item “Saya faham bahawa kenaikan inflasi 

bermaksud kos sara hidup meningkat” (0.856), item “Saya faham bahawa kenaikan harga barang 

mengurangkan kuasa beli” (0.849), item “Membeli barangan dalam hutang akan mengurangkan kuasa 

beli pengguna pada masa akan datang” (0.842) manakala item yang berada di kedudukan akhir ialah 

“Kadar pulangan bank akan mempengaruhi nilai simpanan masa hadapan” dengan nilai skor Fuzzy 

0.824.  

 

Jadual 3 

12 Faedah adalah syarat pinjaman 

apabila saya meminjam wang dari 

institusi kewangan. 

0.187 93.33 0.867 12 

13 Kadar faedah adalah berdasarkan 

jenis institusi kewangan seperti 

bank. 

0.136 100.00 0.862 13 

14 Apabila saya meminjam wang dari 

institusi kewangan, saya akan 

cuba mendapatkan kadar faedah 

yang rendah. 

0.215 93.33 0.860 14 

15 Saya faham bahawa kenaikan 

inflasi bermaksud kos sara hidup 

meningkat. 

0.130 100.00 0.856 16 

16 Saya faham bahawa kenaikan 

harga barang mengurangkan kuasa 

beli. 

0.163 93.33 0.849 17 

17 Membeli barangan dalam hutang 

akan mengurangkan kuasa beli 

pengguna pada masa akan datang. 

0.196 86.67 0.842 18 

18 Kadar pulangan bank akan 

mempengaruhi nilai simpanan 

masa hadapan. 

0.166 93.33 0.824 6 

 Purata 0.131 93.3 0.888  

Nilai Threshold (d), Peratusan Konsensus Pakar, Defuzzication dan Kedudukan Item-Item bagi Domain 

Tingkah Laku Kewangan 

Dapatan Berkaitan Kesepakatan Pakar terhadap Item-Item bagi Domain Tingkah Laku Kewangan 

Berdasarkan Jadual 3, kesemua item dalam domain tingkah laku kewangan dipersetujui oleh kumpulan 

pakar berdasarkan syarat yang telah ditetapkan dalam analisa kaedah Fuzzy Delphi iaitu nilai threshold 

item (d item) ≤ 0.2 dan kesepakatan kumpulan pakar ≥ 75%. Senarai keutamaan atau kedudukan bagi 

setiap item juga diperoleh daripada skor Fuzzy. Item yang berada di kedudukan pertama ialah “Saya 

menyimpan lebihan wang saku saya setiap hari” dengan nilai skor Fuzy 0.893, diikuti oleh item “Saya 

merancang perbelanjaan saya” (0.887), item “Saya berbelanja mengikut kemampuan saya” (0.876), 

“Saya rasa penting untuk menggunakan wang saya dengan berhati-hati” (0.862), item “Saya akan 

memikirkan semula semua perbelanjaan saya” (0.856), “Belanjawan membantu saya berbelanja secara 

Kedudukan 

mengikut 

keutamaan 

Item 
Nilai 

Threshold 

Kesepakatan 

Pakar 

(%) 

Skor 

Fuzzy 

(A) 

No. 

item 

asal  

1 Saya menyimpan lebihan wang 

saku saya setiap hari. 
0.132 100.0 0.893 1 

2 Saya merancang perbelanjaan 

saya. 
0.130 100.0 0.887 2 

3 Saya berbelanja mengikut 

kemampuan saya. 
0.148 100.0 0.876 3 

4 Saya rasa penting untuk 

menggunakan wang saya dengan 

berhati-hati. 

0.136 100.00 0.862 14 

5 Saya akan memikirkan semula 

semua perbelanjaan saya. 
0.130 100.00 0.856 8 

6 Belanjawan membantu saya 

berbelanja secara berhemah. 0.154 100.00 0.851 4 

7 Saya pasti ke mana wang saya 

dibelanjakan. 
0.163 93.33 0.849 9 

8 Saya berhati-hati untuk 

membezakan antara perbelanjaan 

yang perlu dan tidak perlu. 

0.147 100.00 0.844 5 

9 Saya menganalisa kekuatan dan 

kelemahan sesuatu produk 

sebelum membuat pembelian. 

0.147 100.00 0.844 12 

10 Saya suka berfikir dengan teliti 

sebelum membuat keputusan 

untuk membeli sesuatu. 
0.151 93.33 0.836 6 

11 Saya pentingkan kualiti 

berbanding harga produk. 
0.172 93.33 0.831 1 

12 Saya membandingkan harga 

semasa membeli-belah untuk 

pembelian. 

0.168 93.33 0.807 11 

13 Saya mempunyai wang tunai yang 

mencukupi untuk tujuan 

kecemasan.  

0.175 93.33 0.784 10 

14 Saya menyedari bahawa bil perlu 

dijelaskan tepat pada masanya. 
0.143 100.00 0.780 7 

 Purata 0.150 97.6 0.843  

berhemah” (0.851) dan item “Saya pasti ke mana wang saya dibelanjakan” (0.849). Seterusnya, item 

dengan nilai skor Fuzzy yang sama iaitu 0.844 ialah item “Saya berhati-hati untuk membezakan antara 

perbelanjaan yang perlu dan tidak perlu” dan item “Saya menganalisa kekuatan dan kelemahan sesuatu 

produk sebelum membuat pembelian” kemudian diikuti oleh item “Saya suka berfikir dengan teliti 

sebelum membuat keputusan untuk membeli sesuatu” (0.836), item “Saya pentingkan kualiti berbanding 

harga produk” (0.831), item “Saya membandingkan harga semasa membeli-belah untuk pembelian” 

(0.807), item “Saya mempunyai wang tunai yang mencukupi untuk tujuan kecemasan” (0.784), 

manakala item “Saya menyedari bahawa bil perlu dijelaskan tepat pada masanya” berada pada 

kedudukan akhir dengan nilai skor Fuzzy ialah 0.780. 

 

Jadual 4 

Nilai Threshold (d), Peratusan Konsensus Pakar, Defuzzication dan Kedudukan Item-Item bagi Domain 

Sikap Kewangan  

Kedudukan 

mengikut 

keutamaan 

Item 
Nilai 

Threshold 

Kesepakatan 

Pakar 

(%) 

Skor 

Fuzzy 

(A) 

No. 

item 

asal  

1 Wang sangat penting dalam hidup. 0.108 100.0 0.891 1 

2 Wang adalah matlamat paling 

penting dalam hidup saya. 
0.135 93.3 0.884 2 

3 Saya lebih suka menyimpan wang 

berbanding membelanjakannya. 
0.135 93.33 0.884 8 

4 Saya rasa penting untuk 

menyimpan wang untuk masa 

depan. 

0.150 93.33 0.867 7 

5 Saya rasa penting untuk membuat 

perancangan kewangan untuk 

masa hadapan. 

0.174 93.33 0.862 13 

6 Sebelum membeli sesuatu, saya 

akan membuat perbandingan 

harga. 

0.169 93.33 0.856 12 

7 Sebelum membuat pembelian 

yang besar, saya memastikan 

bahawa simpanan saya mencukupi 

untuk menampung sebarang 

perbelanjaan mengejut. 

0.163 93.33 0.849 16 

8 Saya suka berbelanja semasa 

promosi. 
0.157 93.33 0.842 5 

9 Saya rasa penting untuk 

mengetahui sama ada terdapat 

sebarang diskaun atau tawaran 

pada masa ini untuk pembelian 

yang saya ingin buat. 

0.191 86.67 0.836 11 

10 Saya rasa penting untuk 

menyelidik harga apabila saya 

mempunyai wang untuk membeli 

sesuatu. 

0.199 80.00 0.827 9 

11 Saya cuba meringankan kesusahan 

ibu bapa saya. 
0.191 93.33 0.827 15 

12 Saya bersyukur atas wang yang 

diberikan oleh ibu bapa saya. 
0.179 86.67 0.798 6 

Dapatan Berkaitan Kesepakatan Pakar terhadap Item-Item bagi Domain Sikap Kewangan 

Seterusnya, semua item bagi domain sikap kewangan turut dipersetujui oleh semua pakar (Jadual 4). 

Item dengan nilai skor Fuzzy 0.891 iaitu “Wang sangat penting dalam hidup” berada pada kedudukan 

pertama, diikuti oleh item “Wang adalah matlamat paling penting dalam hidup saya” (0.884) pada 

kedudukan kedua, manakala item “Saya lebih suka menyimpan wang berbanding membelanjakannya” 

(0.884) pula pada kedudukan ketiga. Seterusnya, item keempat “Saya rasa penting untuk menyimpan 

wang untuk masa depan” (0.8670), item kelima “Saya rasa penting untuk membuat perancangan 

kewangan untuk masa hadapan” (0.862), item keenam “Sebelum membeli sesuatu, saya akan membuat 

perbandingan harga” (0.856), item ketujuh “Sebelum membuat pembelian yang besar, saya memastikan 

bahawa simpanan saya mencukupi untuk menampung sebarang perbelanjaan mengejut” (0.849), item 

kelapan pula “Saya suka berbelanja semasa promosi” dengan nilai 0.842, diikuti item “Saya rasa penting 

untuk mengetahui sama ada terdapat sebarang diskaun atau tawaran pada masa ini untuk pembelian yang 

saya ingin buat” (0.836) pada kedudukan kesembilan. Item yang seterusnya ini berada pada kedudukan 

kesepuluh dengan nila 0.827 iaitu “Saya rasa penting untuk menyelidik harga apabila saya mempunyai 

wang untuk membeli sesuatu”, diikuti oleh item kesebelas “Saya cuba meringankan kesusahan ibu bapa 

saya” (0.827), item “Saya bersyukur atas wang yang diberikan oleh ibu bapa saya” (0.798), item 

keduabelas iaitu “Saya sedar tentang status kewangan ibu bapa saya” (0.787), item keempatbelas “Wang 

adalah alat beli-belah” (0.771). Item “Saya tidak kisah membayar atau berbelanja lebih untuk 

mendapatkan yang terbaik” berada pada kedudukan kelimabelas dengan nilai skor 0.704 manakala item 

yang berada pada kedudukan akhir dengan nilai skor 0.638 ialah item “Saya merasa berpuas hati apabila 

wang dibelanjakan”.  

 

Jadual 5 

Nilai Threshold (d), Peratusan Konsensus Pakar, Defuzzication dan Kedudukan Item-Item bagi Domain 

Teknologi Kewangan  

13 Saya sedar tentang status 

kewangan ibu bapa saya. 
0.185 86.67 0.787 14 

14 Wang adalah alat beli-belah. 0.154 93.3 0.771 3 

15 Saya tidak kisah membayar atau 

berbelanja lebih untuk 

mendapatkan yang terbaik. 

0.138 80.00 0.704 10 

16 Saya merasa berpuas hati apabila 

wang dibelanjakan. 
0.168 93.33 0.638 4 

 Purata 0.162 90.8 0.820  

Kedudukan 

mengikut 

keutamaan 

Item 
Nilai 

Threshold 

Kesepakatan 

Pakar 

(%) 

Skor 

Fuzzy 

(A) 

No. 

item 

asal  

1 Saya rasa aplikasi internet 

banking (perbankan internet) 

mudah digunakan. 

0.089 93.3% 0.922 2 

2 Saya menggunakan aplikasi 

internet banking (perbankan 

internet) untuk menguruskan 

akaun saya. 

0.093 93.3% 0.916 1 

3 Saya rasa aplikasi mobile banking 

(perbankan mudah alih) mudah 

digunakan. 

0.111 86.67% 0.911 4 

4 Saya menggunakan aplikasi 

mobile banking (perbankan mudah 
0.130 80.0% 0.907 

Dapatan Berkaitan Kesepakatan Pakar terhadap Item-Item bagi Domain Teknologi Kewangan 

Dapatan kajian seperti dalam Jadual 5 menunjukkan kesemua sembilan item bagi domain teknologi 

kewangan dipersetujui oleh pakar, di mana tidak ada item yang ditolak atau digugurkan. Item yang 

diberikan keutamaan ialah item “Saya rasa aplikasi internet banking (perbankan internet) mudah 

digunakan” dengan nilai skor Fuzzy sebanyak 0.922. Seterusnya, dua item mencatatkan nilai skor Fuzzy 

yang sama iaitu 0.926 iaitu item “Saya menggunakan aplikasi internet banking (perbankan internet) 

untuk menguruskan akaun saya” pada kedudukan kedua anakala item “Saya menggunakan aplikasi 

internet banking (perbankan internet) untuk menguruskan akaun saya”  berada pada kedudukan ketiga. 

Seterusnya, diiukuti oleh item “Saya rasa aplikasi mobile banking (perbankan mudah alih) mudah 

digunakan” (0.911 ), item “Saya menggunakan aplikasi mobile banking (perbankan mudah alih) untuk 

menguruskan akaun saya” (0.907), item “Saya tahu untuk membeli-belah secara atas talian (online 

shopping)” dengan nilai 0.904, item “Saya selesa dan berasa selamat untuk membeli-belah secara atas 

talian (online shopping)” yang mencatatkan nilai 0.893, item “Sebelum membuat sebarang pembayaran 

dalam talian, saya mengambil berat tentang keselamatan data saya” (0.893) serta item “Saya tahu dan 

sedar akan kewujudan aktiviti penipuan (scam activities) apabila menggunakan perbankan dalam talian” 

(0.847) dan item “Saya tahu bagaimana untuk mengelakkan diri daripada terlibat dengan  aktiviti 

penipuan (scam activities)” yang berada pada kedudukan akhir dengan nilai 0.842. 

 

 

Jadual 6 

Nilai Threshold (d), Peratusan Konsensus Pakar, Defuzzication dan Kedudukan Item-Item bagi Domain 

Kewangan Islam. 

alih) untuk menguruskan akaun 

saya. 

3 

5 Saya tahu untuk membeli-belah 

secara atas talian (online 

shopping). 

0.112 86.67% 0.904 5 

6 Saya selesa dan berasa selamat 

untuk membeli-belah secara atas 

talian (online shopping).  

0.132 100.00% 0.893 6 

7 Sebelum membuat sebarang 

pembayaran dalam talian, saya 

mengambil berat tentang 

keselamatan data saya. 

0.132 100.00% 0.893 6 

8 Saya tahu dan sedar akan 

kewujudan aktiviti penipuan 

(scam activities) apabila 

menggunakan perbankan dalam 

talian.  

0.133 93.33% 0.847 8 

9 Saya tahu bagaimana untuk 

mengelakkan diri daripada terlibat 

dengan  aktiviti penipuan (scam 

activities). 

0.157 93.33% 0.842 9 

 Purata 0.121 91.9% 0.893  

Kedudukan 

mengikut 

keutamaan 

Item 
Nilai 

Threshold 

Kesepakatan 

Pakar 

(%) 

Skor 

Fuzzy 

(A) 

No. 

item 

asal  

Dapatan Berkaitan Kesepakatan Pakar terhadap Item-Item bagi Domain Kewangan Islam 

Pakar-pakar yang menyertai kajian ini turut bersetuju dengan semua item yang terdapat dalam domain 

kewangan Islam. Item “Islam melarang unsur gharar (ketidakpastian) dalam pelaburan” yang berada 

pada kedudukan pertama mencatatkan nilai skor Fuzzy 0.902, diikuti item kedua iaitu “Membayar atau 

menerima riba (faedah) adalah dilarang dalam Islam” (0.89) dan item ketiga iaitu “Islam melarang unsur 

maysir (judi) dalam pelaburan” (0.893). Seterusnya, item “Saya tahu dan faham apa itu zakat” berada 

pada kedudukan keempat dengan nilai 0.887 dan item “Sistem perbankan Islam menitik-beratkan 

tanggungjawab pembayaran zakat selari dengan tanggungjawab sebagai penganut agama Islam” pula 

berada pada kedudukan kelima dengan nilai 0.884. Item yang seterusnya ialah “Mudharabah adalah 

contoh kontrak pelaburan patuh Syariah” (0.878), item “Saya tahu dan faham apa itu riba” (0.867), item 

“Sebarang lebihan atau caj faedah atas pinjaman adalah riba” (0.844), diikuti item “Saya sedar tentang 

1 

Saya sedar tentang ketersediaan 

produk dan perkhidmatan 

kewangan Islam di pasaran. 

0.168 100.0 0.840 9 

2 

Bank-bank Islam di Malaysia 

ditadbir oleh Bank Negara 

Malaysia dan Jawatankuasa 

Syariah. 

0.163 86.7 0.833 11 

3 

Jawatankuasa Syariah berperanan 

untuk memastikan setiap operasi 

perniagaan di bank-bank Islam 

sentiasa mematuhi  prinsip-prinsip 

syariah. 

0.140 100.0 0.838 10 

4 
Saya tahu dan faham apa itu 

“riba”. 
0.111 100.00 0.867 7 

5 
Sebarang lebihan atau caj faedah 

atas pinjaman adalah "riba". 
0.147 100.00 0.844 8 

6 

Membayar atau menerima riba 

(faedah) adalah dilarang dalam 

Islam. 

0.159 93.33 0.893 2 

7 
Islam melarang unsur gharar 

(ketidakpastian) dalam pelaburan. 
0.117 93.33 0.902 1 

8 
Islam melarang unsur maysir 

(judi) dalam pelaburan. 
0.159 93.33 0.893 3 

9 
Saya tahu dan faham apa itu 

“zakat”. 
0.159 93.33 0.887 4 

10 

Sistem perbankan Islam menitik-

beratkan tanggungjawab 

pembayaran zakat selari dengan 

tanggungjawab sebagai penganut 

agama Islam. 

0.173 93.33 0.884 5 

11 
Mudharabah adalah contoh 

kontrak pelaburan patuh Syariah. 
0.165 86.67 0.878 6 

12 

Saya lebih cenderung untuk 

memilih produk dan perkhidmatan 

kewangan Islam berbanding 

dengan produk konvensional di 

pasaran. 

0.166 93.33% 0.824 12 

 
Purata 0.152 94.4% 0.865 

ketersediaan produk dan perkhidmatan kewangan Islam di pasaran” (0.840) dan “Jawatankuasa Syariah 

berperanan untuk memastikan setiap operasi perniagaan di bank-bank Islam sentiasa mematuhi  

“prinsip-prinsip syariah” yang memberikan nilai 0.838. Manakala item kesebelas ialah “Bank-bank 

Islam di Malaysia ditadbir oleh Bank Negara Malaysia dan Jawatankuasa Syariah” dengan nilai 0.833 

serta item dengan nilai skor Fuzzy 0.824 iaitu “Saya lebih cenderung untuk memilih produk dan 

perkhidmatan kewangan Islam berbanding dengan produk konvensional di pasaran” merupakan item 

yang berada pada kedudukan akhir. 

 

PERBINCANGAN  

 

Bagi domain yang pertama iaitu pengetahuan kewangan, dapatan kajian menunjukkan pengetahuan 

kewangan mempunyai hubungan rapat dengan literasi kewangan. Item-item yang dipersetujui kumpulan 

pakar dalam kajian ini adalah selari dengan definisi pengetahuan kewangan itu sendiri. Chowa et al. 

(2012) serta Huston (2010) merumuskan pengetahuan kewangan sebagai pemahaman asas mengenai 

konsep dan prosedur kewangan. Selain itu, pengetahuan kewangan ini turut meliputi aspek pengetahuan 

asas matematik, pengetahuan asas berkaitan faedah wang dan kompaun, kadar pulangan dan simpanan 

(Lusardi & Mitchell, 2014) serta pemahaman kewangan terhadap inflasi, pelaburan dan pengurusan 

risiko (Salbiah Nur Shahrul et al., 2019).   

 

Manakala bagi tingkah laku kewangan pula boleh ditafsirkan sebagai tingkah laku yang berkaitan 

dengan tindakan seseorang individu itu terhadap hal-hal kewangan (Susilowati et al., 2020). Tingkah 

laku seperti ketepatan masa dalam membayar bil, pengurusan wang tunai, belanjawan peribadi serta 

simpanan untuk kecemasan dan masa hadapan adalah ciri-ciri yang menunjukkan tingkah laku 

kewangan yang bersifat positif (Akben-Selcuk, 2015). Sebaliknya, tingkah laku seperti perbelanjaan, 

tiada rancangan untuk persaraan serta mengelakkan perbincangan berkaitan kewangan merupakan 

tingkah laku kewangan yang bersifat negatif (Rob & Woodyard, 2013). Kedua-dua jenis tingkah laku 

kewangan ini boleh memberi kesan terhadap kesejahteraan kewangan seseorang individu (Dewi et al., 

2020). 

 

Selain itu, dapatan kajian oleh Gill dan Bhattachary (2017), Potrich et al. (2016) dan Yong et al. (2018) 

menunjukkan bahawa kedua-dua domain pengetahuan kewangan dan tingkah laku kewangan memberi 

pengaruh positif terhadap domain yang ketiga iaitu sikap kewangan. Kajian lepas turut menunjukkan 

wujudnya hubungan antara sikap terhadap wang dengan literasi kewangan seseorang individu 

(Chaulagain, 2015; Firli, 2017; Thomas & Subhashree, 2020). Individu yang mempunyai sikap positif 

terhadap wang akan lebih cenderung untuk mencapai tahap literasi kewangan yang lebih baik (Albeerdy 

& Gharleghi, 2015). Justeru, dapatan kajian jelas menunjukkan panel pakar bersetuju bahawa item-item 

dalam domain sikap kewangan ini perlu dimasukkan dalam model literasi kewangan murid sekolah 

menengah.   

 

Selain daripada tiga domain utama yang telah dibincangkan ini, terdapat dua lagi domain yang menjadi 

persetujuan panel pakar melalui temu bual yang dijalankan sebelum ini iaitu teknologi kewangan 

(fintech) dan kewangan Islam. Teknologi kewangan atau lebih dikenali dengan istilah fintech ini dilihat 

semakin menjadi popular serta berkembang pada kadar yang pesat, lebih-lebih lagi setelah seluruh dunia 

dikejutkan dengan pandemik COVID-19 (Frame et al., 2019). Penjarakan sosial yang menjadi faktor 

utama kepada kaedah pemutusan rangkaian COVID-19 ini telah menyebabkan pengguna produk dan 

perkhidmatan kewangan beralih kepada penggunaan teknologi kewangan dalam mengurusan kewangan 

seharian. Bertepatan dengan situasi ini, panel pakar yang menyertai kajian ini turut bersetuju dengan 

semua item dalam domain teknologi kewangan yang perlu serta relevan dimasukkan dalam model 

literasi kewangan ini. Item-item tersebut merangkumi aplikasi perbankan dalam talian dan mudah alih 

serta keselamatan menggunakan kedua-dua aplikasi tersebut.    

Sementara itu, panel pakar turut mencadangkan penambahan domain yang baharu, iaitu domain 

kewangan Islam. Literasi kewangan Islam diistilahkan sebagai keupayaan seseorang individu untuk 

memperoleh pengetahuan, kesedaran, dan kemahiran untuk memahami asas-asas maklumat dan 

perkhidmatan kewangan Islam (Antara et al., 2016).Walaupun banyak kajian terdahulu membincangkan 

literasi kewangan, namun kajian yang memfokuskan literasi kewangan Islam masih kurang diberi 

tumpuan kerana ia dianggap suatu yang masih baharu, bukan sahaja di Malaysia malahan di peringkat 

global (Harun et al., 2015).  

 

Dapatan kajian menunjukkan panel pakar bersetuju dengan ciri-ciri yang perlu dimasukkan dalam model 

literasi kewangan murid sekolah menengah yang dibangunkan ini. Ciri-ciri tersebut merangkumi 

pengetahuan serta kefahaman tentang ketersediaan produk dan perkhidmatan kewangan Islam di 

pasaran, riba, zakat, pelaburan patuh Syariah dan juga perkara asas dalam transaksi jual beli serta 

kefahaman berkaitan terma pembiayaan dan instrumen patuh Syariah (Albaity & Rahman, 2019; Nawi 

et al., 2018).  

 

IMPLIKASI KAJIAN  

 

Di samping itu, hasil kajian ini juga dapat membantu usaha kerajaan dan juga Kementerian Pendidikan 

Malaysia dalam membantu meningkatkan kemahiran literasi kewangan dalam kalangan rakyat 

Malaysia. Antara langkah yang boleh dilaksanakan adalah dengan mewujudkan sistem pendidikan 

kewangan yang formal di setiap sekolah. Hal ini disebabkan sekolah ialah landasan yang terbaik kerana 

kebanyakan kanak-kanak pergi ke sekolah. Pendidikan kewangan ini mungkin boleh dimasukkan dalam 

mata pelajaran yang sesuai seperti Matematik atau mengambil guru-guru baharu yang pakar dalam 

bidang kewangan. 

 

KESIMPULAN 

 

Maklumat yang diperoleh melalui analisis menggunakan Kaedah Fuzzy Delphi (FDM) adalah 

sebahagian daripada input penting dalam mereka bentuk dan membangunkan model literasi kewangan 

bagi murid sekolah menengah B40 di Malaysia. Secara keseluruhannya, dapatan kajian jelas 

menunjukkan konsensus di kalangan pakar mengenai item dan domain yang menjadi komponen utama 

model literasi kewangan ini berada pada tahap yang tinggi. Domain yang telah dipersetujui untuk 

dimasukkan dalam model literasi kewangan murid sekolah menengah kebangsaan B40 Malaysia ini 

merangkumi pengetahuan kewangan, tingkah laku kewangan, sikap kewangan, teknologi kewangan dan 

juga kewangan Islam. 

